
པར་ངོས་གཙོ་འགན་པ། ཀུན་དགའ་བསམ་གཏན། རྩོམ་སྒྲིག་པ། སྐལ་བཟང་རྒྱ་མཚོ།

དམངས་ཁྲོཔོད་ཀྱིཀྱི་རིཀྱིག་གནས་རྒྱུན་དུ་འཛིཛིན། །མམེས་པོཔོ་ཡིཀྱི་བློཔོ་རིཀྱིག་དང་དུ་ལེམེན།།

དབྱར་གྱིགྱི་ལང་ཚོཚོ།
2024ལོའི་ཟླ་བ10པའི་ཚེས25ཉིན།

གཟའ་པ་སངས།

བོད་ཟས་ནི་ལོ་རྒྱུས་ཡུན་རིང་ལྡན་ལ་བོད་མི་རིགས་
རང་ཉིད་ཀྱི་ཁྱད་ཆོས་མཚོན་པའི་ཟས་རིགས་ཤིག་ཡིན་ཞིང་།
དེའང་བོད་ཀྱི་ས་བབ་དང་། གནམ་གཤིས་འཕྲོད་སྦྱོར་
སོགས་གང་ཅིའི་ཐད་ནས་མིའི་ལུས་ཁམས་ལ་ཕན་ཞིང་ཐུན་
མོང་མ་ཡིན་པའི་ཚལ་རིགས་རོ་བཅུད་ལྡན་ལ་སྣེ་མང་ཕུན་
སུམ་ཚོགས་པོ་ཡོད། ཟས་རིགས་ཀྱི་རྒྱུ་ཆ་ཕལ་ཆེ་བ་བོད་ཀྱི་
ས་གནས་ཁག་ནས་ཐོན་པར་མ་ཟད། དེར་རྫས་འགྱུར་གྱི་

རིགས་ཧ་ཅང་ཉུང་བས་མིའི་ལུས་ཁམས་ལ་འཕྲོད་པ་དང་
འཇུ་སྟབས་བདེ་པོ་ཡོད། བོད་རིགས་ཀྱི་རྒྱུན་གཏན་འཚོ་
བའི་ནང་རྩམ་པ་དང་། གྲོ་ཞིབ། མར། ཚག་ཤ། ལུག་ཤ།
བོད་ཕག། ཇ་ཆང་། འོ་ཞོ། ཕྱུར་བ། དེ་མིན་གྱི་ཚལ་རིགས་
སྣ་ཚོགས་བཅས་ཕུན་སུམ་ཚོགས་ལ་སྣ་ཁ་འཛོམས་ཤིང་།
དེའང་ལོ་གཅིག་དུས་བཞི་པོར་སོར་ཟས་རིགས་ཀྱི་རོ་བཅུད་
དང་། ཁ་དོག སྦྱོར་སྡེབ་བྱེད་སྟངས་ཐད་དབྱེ་བ་མི་འདྲ་བ་

ཡོད་པ་དཔེར་ན། དགུན་དུས་དང་དཔྱིད་དུས་ཟ་བའི་ཕྱུར་
རུལ་ལ་ཆ་མཚོན་ན་ཕྱུར་བ་རུལ་སྐམ་བཏང་བ་དང་། སུར་
པན། གྲོ་ཞིབ་བམ་རྩམ་པ། ཤ་ཚིལ་འདྲེས་མ་སོགས་མཉམ་
དུ་བསྐོལ་བ་ཞིག་རེད། དེའི་ཕན་ནུས་ནི་དཔྱིད་ཆུ་ངན་པ་
དང་། དགུན་དུས་གནམ་གཤིས་གྲང་ངར་ཆེ་བའི་དུས་སུ་
མིའི་ལུས་ཁམས་ལ་ཕན་པ་ཆེ་བར་མ་ཟད། དྲོད་ཁུག་པ་
དང་། སྤགས་འདེད་ཐུབ་པ་བཅས་ཀྱི་ཕན་ནུས་མང་པོ་ལྡན།

སྤྱིར་རྩམ་པ་ནི་གནའ་སྔ་མོ་ནས་གདོང་དམར་བོད་ཀྱི་
རོ་བྲོ་བ་ཞིམ་ཞིང་བཅུད་ཕན་ནུས་ཆེ་བའི་ཐུན་མོང་མ་ཡིན་
པའི་རྒྱུན་ཟས་གཙོ་བོ་ཡིན་ཞིང་དེར་འཚོ་བཅུད་བཟང་ཞིང་
ཚད་ཉུང་མ་རྒྱུའང་རིགས་མང་ཙམ་འདུས་ཐོག། དེས་གཅིན་
པ་མངར་འགྱུར་གྱི་ནད་སྔོན་འགོག་བྱེད་ཡས་དང་ནད་དེས་
མནར་བའི་ནད་པར་ཟས་དང་སྨན་གཉིས་ཀའི་ནུས་པ་མི་
དམན་པ་ཐོན་གྱིན་ཡོད་ལུགས་སྤྱི་ཚོགས་དང་ཚན་རིག་
འཕེལ་རྒྱས་འགྲོ་བའི་འགྲོས་དང་འགྲོགས་བཞིན་ཇེ་གསལ་
ཡོང་གི་ཡོད་ལ་མི་རིགས་གཞན་དང་རྒྱལ་ཕྱི་ནང་ལའང་རྩམ་
པ་ལ་དགའ་ཞེན་དང་དེ་སིལ་ཟས་སུ་དག་སྣང་བྱེད་མཁན་
མང་དུ་འགྲོ་གི་ཡོད།

དཀར་མཛེས་ཆུ་གཤེར་རྩམ་པ་ནི་ཡུལ་དུས་དང་ས་
གཤིས་རྒྱུ་སྤུས་ལས་སྣོན་བཅས་ཀྱི་ཐད་ལ་དམིགས་བསལ་གྱི་
ཁྱད་ཆོས་མངའ་བས་དེ་ལས་ཀྱང་དགའ་གཅེས་དང་བརྩི་
མཐོང་བྱེད་མཁན་མང་ནས་མང་དུ་འགྲོ་གི་ཡོད་པ་
དང་། དཀར་མཛེས་ཆུ་གཤེར་རྩམ་པ་འབྱུང་ཡུལ་གྱི་རྫོང་
མཁར་གྱི་ཁོ་ར་ཁོར་ཡུག་གི་ཡུལ་ལྗོངས་གཙང་ལ་ཁ་ཞེང་ཆེ་
ཞིང་ཉི་འོད་ཕོག་པའི་ཡུན་ཚད་ཀྱང་སི་ཁྲོན་ཞིང་ཆེན་གྱི་ཨང་
དང་པོ་ཡིན་ཐོག་ས་ཞིང་ཕལ་ཆེར་སྣུམ་ལ་ཞིང་ཆུ་གཏོང་ཐུབ་
ལ་སྒོ་ལུད་བླུགས་པ་ལས་རྫས་འགྱུར་ལུད་སྤྱོད་རྒྱུ་ཉུང་། ནས་
སོན་ཡང་སྤུས་རྒྱུད་བཟང་པོ་དག་བདམས་ནས་འདེབས་
འཛུགས་བྱས་ནས་བྱུང་། སྤྱི་བཏང་གི་རྩམ་པ་ནི་ནས་ཆུ་
འཁྲུད་རྒྱག་པ་ཙམ་གྱིས་རྔོད་བཏག་བྱེད་ཀྱི་ཡོད། ཆུ་གཤེར་
རྩམ་པ་དངོས་ནི་དེ་ལས་ཀྱང་ཡག་ཅིང་། ནས་ཆུར་བཀྲུས་ཏེ་
ས་རྡོ་དང་ཡུག་པོ་སོགས་གཙང་མ་བསལ་རྗེས་ཉི་སྐམ་བཏང་
སྟེ་ཕྱི་དྲོ་ནས་ཀྱི་དྲོད་ཡ་གོང་ནས་ཟངས་ཁྲོ་སོགས་ནང་ཆུ་
འཁོལ་བཞིན་པའི་ནང་སྦངས་ཙམ་བྱས་ཏེ་ཚགས་ཅན་གྱི་སློ་
མར་བླུགས་ནས་ཆུ་ཟགས་ཚར་བའི་མོད་ལ་རྩྭ་སོག་གཏན་དུ་
བཏིང་བའི་སྒྱེ་མོའི་ནང་འཇོག་པ་དང་དེའི་ཕྱི་ངོས་ཀྱི་ཕྱོགས་
ཐམས་ཅད་ནས་གོས་དང་ཕྱ་ར་སོགས་ཀྱིས་དམ་པོར་
བཏུམས་ཏེ་ཞག་གཅིག་བསྙལ་ནས་དེའི་ཞོགས་པ་སྔ་མོར་
རྔོད་སླང་ནང་བྱེ་མ་དང་ལྷན་དུ་རྔོད་དགོས་ཤིང་དེ་འདྲར་
བྱས་ནས་བརྔོས་པའི་ཡོས་དེ་ཚོས་མགྱོགས་ལ་འཚིག་དཀའ་
བའི་དགེ་མཚན་ཐོན་གྱི་ཡོད། ཡོས་དེ་གོ་སློ་ཐེངས་གཅིག་
བརྒྱབ་རྗེས་དང་དོད་ཚ་བ་རྣམས་ཀྱིས་ད་རུང་ཡོས་སྒྱེ་ནང་
བླུགས་ནས་འཕུར་འཕུར་བཏང་སྟེ་ཡོས་ལྤགས་ཀྱང་གཙང་
ཕུད་བྱས་རྗེས་ད་གཟོད་མཆིག་འཁོར་དུ་ལེགས་བཏག་བྱེད་
ཀྱི་ཡོད་ལ་དེ་འདྲ་ལས་བྱུང་བའི་རྩམ་པ་ནི་ཁ་དོག་ལེགས་ཤིང་
དྲི་ཞིམ་ལ་རོ་བཅུད་བཟང་བ་ཞིག་ཏུ་འོང་གི་ཡོད།

དེ་ལྟ་བུའི་རྩམ་པ་དེ་མར་ཕྱུར་བུ་རམ་དང་བསྲེས་རྗེས་
ཁ་བཏིང་བལྡག་པའམ་ཇ་ཚ་མོའི་ནང་མར་བཅུག་ཏེ་བུ་རམ་
དང་ཕྱུ་ར་རྩམ་པ་བཅས་མཉམ་དུ་པག་བརྫིས་ན་ཟ་མ་ཞིམ་པོ་
ཡོང་ལ། གཞན་ཡང་མཐེ་བོང་གིས་ཀོང་ཀོང་བྱས་ནས་ཞོ་
སྤགས་པའམ། ཡང་ན་སི་པན་དང་ལོ་མའི་ཕྱེ་མ་ཚྭ་དང་སྣུམ་
བཅས་པ་ཇ་ཚ་མོའི་ནང་སྦྱངས་པའི་སྐྱོ་མ་སྒྲེ་ནའང་རོ་བྲོ་བ་
དམིགས་བསལ་ཅན་གྱི་བཟའ་བ་གྱུར་སྲིད། གལ་སྲིད་ཚིལ་
ལམ་རྐང་མར་རྔོན་མ་ཐག་དེའི་ནང་རྩམ་པ་ཉུང་ངུ་བཏབ་ཏེ་
ཕྱེ་ཇ་བཀོལ་བའམ་ཡང་ན་ཕྱེ་ཉུང་ཙམ་བཏབ་ཏེ་ཇ་བསྲུབ་མ་
དཀྲུགས་ན་བཏུང་བ་ཞིམ་པོའང་ཡོང་གི་ཡོད།།

( ཁམས་པའི་དྲ་བ་ལས་དྲངས། )

དང་པོ་མདོང་མོ་ནང་དུ་འོ་མ་
བླུགས་ཤིང་དཀྲུགས་ཏེ་བྱུགས་ནས་
འདྲེས་པར་བྱེད་དགོས། གཉིས་པ་འོ་
མའི་ནང་གི་མར་ཐམས་ཅད་ལྷག་
ལུས་མེད་པར་བླངས་ནས་ཆུ་སོགས་
ཡོད ་ སའི ་ འཁྱགས ་ སར ་ འཇོག ་
དགོས། གསུམ་པ་འོ་མ་ཤིང་ཁུའི་
ནང་དུ་སྐྱུར་ཁུ་ཅུང་ཟད་བླུགས་ནས་
ཐབ་ཀའི་ཟངས་བའམ་སླ་ངའི་ནང་
དུ་བསྐོལ་དགོས། དེ་ནས་སྐྱུར་ལོག་
རྣམས་སྐྱོགས་སམ་ཐུམ་བུས་བསྣོས་
ནས་རྒྱ་མདུད་དང་གོར་གོར། ལོག་

ལོག་བྱས་ནས་སྐྱུར་ཁུ་དང་མཉམ་དུ་
ཟོ་བའམ་ཟོམ་བཅས་སྣོད་ཀྱི་ནང་དུ་
གོས་ཀྱི་ལེགས་པོ་གཡོགས་ཏེ་ཉིན་
ཤས་བསྙལ་དགོས། ཟས་འདིའི་ཕན་
ནུས་གཙོ་བོ ་ནི། མཁྲིས་པ ་དང་ །
ཁྲ ག ་ མ ཐོ ན ་ པོ ། ཁྲ ག ་ ཞ ག ས ་
ཅན། མཆིན་ཚིལ་ཅན། གཅིན་སྙིའི་
ནད་བཅས་ལ་ཕན་ནུས་ལྡན་པར་
བཤད། ཟས་རིགས་འདི་ནི་མི་ཉག་
གི་ཐུན་མོང་མ་ཡིན་པའི་ཁྱད་ཆོས་
ཤིག་ཡིན།།

( རིག་བསྟན་གྱིས་བྲིས། )

བོད་མིའི་བོད་ཆང་འཐུང་བའི་
གོམས་སྲོལ་དེ་བོད་ལ་དར་ནས་ད་
བར་ལ་དུས་ཡུན་རིང་པོ་ཞིག་ཕྱིན་
ཡོད། དེའང་《ཇ་མང་ལྷ་མོའི་
བསྟན་བཅོས་》ལས། རྗེ་ལ་སྔ་བ་
གཉའ་ཁྲི་བཙན་པོ་ཕོ་བྲང་ཡུམ་བུར་
མངའ ་གསོལ ་བའི ་སྐབས ་དང ་ །
གཞན་ཡང་ཆོས་རྒྱལ་བྱང་ཆུབ་སེམས་
པ ་རིམ ་བྱོན ་ཚང ་མས ་བདེ ་ལྡན ་
བདུད་རྩིའི་སྐྱེམས་འདིར་གཙིགས་
མཛད ་ པའི ་ ལོ ་ རྒྱུས ་ མང ་ ཞིང ་ །
ཁྱད་པར་མཚུངས་མེད་སྲོང་བཙན་
རྗེའི་འཁྲུང་སྣོད་མིང་ཅན་ཡང་ནང་
རྟེན་དུ་བཞུགས་པ། དེའི་ཐོག་
ནས་ཆང་འཐུང་བའི་སྲོལ་དར་ནས་
ལོ་རྒྱུས་རིང་པོ་ཕྱིན་ཡོད་པ་གསལ་
རྟོགས་ཐུབ། ཅེས་འཁོད་ཡོད།
བོད་མིས་རང་ཉིད་གནས་ཡུལ་གྱི་
གནམ་གཤིས་དང་། སྐབས་དེའི་
ཐོན ་སྐྱེད ་འཕེལ ་རིམ ་གྱི ་ཆུ ་ཚད།
འཚོ་བའི་ཆ་རྐྱེན་དང་བསྟུན་ཏེ་ཡུལ་
བབ་དང་མཐུན་པའི་བཏུང་བཅའ་
འཕེལ་རྒྱས་སུ་བཏང་ཡོད་པ་རེད།
ཚང་མས་མཁྱེན་གསལ་ལྟར་བོད་མིའི་
བཟའ་འཐུང་གི་རིགས་ལ་ཁྱད་ཆོས་
ཆེན་པོ་ཞིག་ཡོད་པ་སྟེ། ཕྱི་ནང་
གང་ཞིག་ལའང་ཟ་བདེ་སྤྱོད་བདེའི་
ཆོས་ཉིད་ལྡན་ཡོད། དཔེར་ན་
ཆང་ལ་ཆ་བཞག་ན་སྐྱེམས་སེལ་གྱི་
བཏུང་བཅའ་ཞིག་ཡིན་ལ ་སྤགས་
ཁུའང ་བྱེད ་ཆོག ་པ ་གཅིག ་ཡིན །
ད་དུང་གནམ་གྲང་དུས་སྐོལ་ནས་
བཏུང་ན་གཟུགས་པོར་དྲོད་སྐྱེ་བའི་
ནུས་པ་ཡོད། དེར་བརྟེན་ཆང་ནི་
བོད་མིའི་འཚོ་བའི་ནང་མེད་དུ་མི་
རུ ང ་ བ ་ ཞི ག ་ ཡི ན ་ ཞེ ས ་ བ ཤ ད ་
ཆོག། གང་ལགས་ཟེར་ན་བཀྲ་ཤིས་
པའི་དོན་ལ་ཆང་དེ་མེད་དུ་མི་རུང་བ་
ཞིག་ཡིན་ལ་བགེགས་བར་སོགས་མི་
ལེགས་པའི་དོན་བྱུང་ནའང་ཆང་དེ་

ངེས ་པར ་དུ ་དགོས ་པ ་ཤིག ་ཡིན ་
ཞིང་། བཤད་སྲོལ་ལ། ཆང་ནི་
དགའ་བའི་དགའ་རོགས། ཆང་
ནི་སྐྱོ་བའི་སྐྱོ་རོགས། དགའ་སྐྱོ་
གང་འདྲ་བྱུང་ཡང་། ཆང་གིས་
རོགས་པ ་ཞུས ་ཡོང ་ ། ཞེས ་པ ་
ལྟར་ཡུལ་སྲོལ་ལ་ལར་ལོ་གསར་ཚེས་
གཅིག་གི་ཐོ་རེངས་སུ་བཏུང་བཅའི་
དང་པོ་ངེས་པར་དུ་ཆང་སྐོལ་འཐུང་
དགོས་ཀྱི་ཡོད་པ་དང་། མཛད་
སྒོ་སོགས་ཀྱི་གསོལ་ཚིགས་གཏོང་
སྐབས་གསོལ་རྒྱབ་ཅེས་ཆང་དངུལ་
ཕོ ར ་ བ ཏེ གས ་ སྲོ ལ ་ ཡོ ད ་ ཅི ང ་ །
ཁྱིམ་དུ་སྐུ་མགྲོན་ཕེབས་པ་སོགས་ལ་
མཆོད་ཆུང་སུམ་སྒྲོན་མཉེས་དག་
བཏེགས་ནས་ལྷག་བསམ་མཚོན་པ་
བྱེད་ཀྱི་ཡོད། དེ་བཞིན་སྤུན་ཉེ་
དང་སྐུ་མགྲོན་སོགས་ལ་ཕེབས་བསུ་
ཕེབས་སྐྱེལ་ཞུ་བར་ཡང་ཁ་རྒྱུན་དུ་
སྐྱེལ་ཆང་དང་བསུ་ཆང་ཟེར་སྲོལ་
ཡོད ་ལ ། ད ་དུང ་གཉེན ་སྒྲིག ་
དགའ་སྟོན་ལ་ཆང་ས་ཟེར་སྲོལ་ཡོད་
པས ། དེའི ་གོ ་དོན ་ཡང ་ཆང ་
འཐུང ་རྒྱག ་པའི ་དོན ་ཡིན ་ཞིང ་ །
ཆང་ནི་བོད་མིའི་འཚོ་བའི་ནང་མེད་
དུ་མི་རུང་བ་ཞིག་ཡིན་ཟེར་དགོས་
དོན་ཡང་《ཇ་ཆང་ལྷ་མོའི་བསྟན་
བཅོས ་》ལས ། དགའ ་ པོ ་ གླུ ་
གཏོང་བའི་སྐད་ཤེད། སྐྱིད་པོ་བྲོ་
རྒྱག་པའི་རྡིག་སྒྲ། སྡུག་པོ་མཆི་མ་
འདོན་པའི་སེམས་གསོ། ལྐུག་པ་
ཁ་འབྱེད་པའི་ལྡེ་མིག། སྤྱང་པོ་མགོ་
སྟོང་ཅན་གྱི་ཀླད་པ། དཔའ་བོ་
དགྲ ་ འདུལ ་ བའི ་ ཞབས ་ བསྐུལ །
སྙིང་མེད་འཕྲང་སྒྲོལ་བའི་སྐྱེལ་མ།
ཞེས ་སོགས ་གསུངས ་ཡོད ་པའི ་

ཐོག་ནས་བོད་མི་དང་ཆང་དབར་གྱི་
འབྲེལ་བ་མཚོན་ཐུབ། །

（ ཀྲུང་གོའི་བོད་རིག་པའི་
དྲ་བ་ལས་དྲངས། ）

ཕོ་ལོག སྐྱུར་ལོགཟོ་ཤེ།

དཀར་མཛེས་ཆུ་གཤེར་
རྩམ་པ།

བོད་ཆང་།

དེ་ཡང་མི་ཉག་གི་ཟ་མའི་རིག་གནས་ཀྱི་ཡ་གྱལ་
ཕོ་ལོག་གི་ལོ་རྒྱུས་ཅུང་ཟད་གླེང་ན། གནའ་སྔ་མོ་འཛམ་
གླིང་གེ་སར་རྒྱལ་པོས་རྒྱ་ནག་ལ་ཇ་རྫོང་དབབ་ས་འགྲོ་
སྐབས་ཁོང་མི་ཉག་དར་མདོ་དང་ཀླུ་ལྡིང་ལྕགས་ཟམ་ཁ་
སོགས་ལ་བཞུགས་དུས། དགྲ་དོགས་ཧ་ཅང་ཆེ་བས་
མཚན་མོ་མ་གཏོགས་ཉིན་དཀར་ཇ་བསྐོལ་རྒྱུའི་གོ་
སྐབས་མེད་པར་འཕྲད། མི་ཉག་གི་མི་རྒན་ཚོས་བློ་
ཐབས་ཤིག་བེད་སྤྱོད་བཏང་ནས་ཟས་གསར་པ་ཕོ་ལོག་
ཅེས་པ་ཞིག་གསར་བཏོད་བྱས། མི་ཚང་མས་ཕོ་ལོག་
བཅས་ནས་ཟོས་ཏེ་ལྟོ་ཟ་རྒྱུའི་དཀའ་ངལ་སེལ། ཕོ་ལོག་
གི་ནང་སྙིང་མར་དང་རྩམ་པའི་ཕྱེ་མར་བརྫིས་ཤིང་ཕྱི་
ཤུན་གྲོ་རྗེན་གྱིས་བྱས་ཡོད་པས། ལྟོ་བ་འགྲང་ཞིང་ཧམ་
ས་དང་རུལ་ས་དཀའ། ནང་དུ་སྦྲང་སོགས་བསྲེས་ཡོད་
པས་བྲོ་བ་ཞིམ་ལ། རི་མགོ་ལ་ཁུར་ས་སྟབས་ཤིན་ཏུ་
བདེ་མོ་ཡིན་པས་གེ་སར་ཐུགས་ཤིན་ཏུ་མཉེས་ཞེས་སྔོན་
གྱི་མི་རྒན་ཚོས་བཤད། སྐབས་དེར་ཉིན་དཀར་དུ་བ་
བཏང་ནས་ཟ་མ་བཙོ་མི་ཕོད། ཆུ་འཁྱགས་འཐུང་ནས་
ཕོ་ལོག་ཟོས་ན་ཕོ་བ་རྒྱག་ཐུབ། དགོང་མོ་ནི་ཁོང་ཚོས་
མེ་བུས་ཏེ་དུ་བ་བཏང་ནས་ཟ་མ་བཙོས་ཤིང་ཇ་བསྐོལ་
བ་ཡིན་ཞེས་བཤད་པ་ལྟར་འདིར་བྲིས་སོ།། རྗེས་སུ་
འཕེལ་རྒྱས་བྱུང་ནས་ཕོ་ལོག་ལ་དབྱེ་བ་སྣ་ཁ་མང་པོ་
ཞིག་བྱུང་ཡོད། དཔེར་ན། མར་ཕོ་ལོག་དང་། ཤ་ཕོ་
ལོག། སྐྱུར་པོ་ཕོ་ལོག། སྐྱུར་ལོག་ཕོ་ལོག། སྒོག་པ་ཕོ་
ལོག། ཕྱུར་བ་ཕོ་ལོག། ཡུང་མ་ཕོ་ལོག། ཞོག་ཁོག་ཕོ་
ལོག་བཅས་ཀྱི་དབྱེ་བ་བྱུང་ཡོད། ཟས་འདི་ནི་མི་ཉག་གི་
ཡུལ་དུ་གནའ་ནས་ད་ལྟའི་བར་དུ་དར་རྒྱས་ཆེན་པོ་བྱུང་
མོད། འོན་ཏེ་དེང་སང་ནི་མི་ཉག་གི་ཕོ་ལོག་རིག་གནས་
འདི་བོད་ཀྱི་ས་ཆ་མར་ཟད་གཞན་གྱི་ས་ཆ་ལའང་དར་
ཁྱབ་འགྲོ་བཞིན་ཡོད། སྔོན་ཆད་ཟ་མ་འདི་མི་ཉག་གི་
ཐུན་མོང་མ་ཡིན་པའི་ཟས་རིགས་ཤིག་ཡིན་ནོ།། སྤྱིར་ཕོ་
ལོག་ཅེས་པའི་གོ་དོན་ལ་དབྱེ་ན་གཉིས་ཏེ། གཅིག་ནི་ཕོ་
ཐམས་ཅད་དམག་སོགས་ལ་འགྲོ་སྐབས་ལོག་ལོག་བྱས་
ཏེ་འགྲོ་སྐབས་ཟ་མ་མཆོག་ཏུ་གྱུར་པ་ཞིག་ཡིན་པས་དོན་
གྱི་མིང་ལ་ཕོ་ལོག་ཅེས་མིང་བཏགས། གཉིས་པ་ནི་ཟ་མ་
དེའི་ཕྱིའི་གཟུགས་དབྱིབས་དེ་རིལ་རིལ་ལམ་ཕོ་བ་དེ་
ལོག་ལོག་ཅིག་ཡིན་པས་ཕོ་ལོག་ཅེས་བཤད་སྲོལ་མི་འདྲ་
བ་གཉིས་བྱུང་ཡོད་དོ།།

（རིག་བསྟན་གྱིས་བྲིས། ）

དེ་ཡང་ཟོ་ཤེ་ཞེས་པའི་གོ་དོན་ནི་ཟོ་བའི་
ནང་གི་ལྕུག་མ་སིལ་བུ་བསྐོར་ཏེ་བཞག་པར་འོ་མ་
བླུགས་ཏེ་ཆགས་པའི་བཅུད་ལྡན་གྱི་རྩི་ཆགས་པའི་
ཟས་ཤིག་གི་མིང་ཡིན། ཡང་བསྐྱར་གཅིག་བཤད་
ན་མི་ཉག་གི་ཟོ་ཤེའི་བརྒྱུད་རིམ་ནི་འོ་མ་བཞོ་སའི་
སྣོད་ཟེའུ་དང་ཟོམ༼ ཟོ་བ༽ སོགས་ཀྱི་ནང་དུ་
གླང་མའི་ལྕུག་མ་རྣམས་བཀུག་སྟེ། གྲ་འགྲིག་མོ་
དང་ཆ་མཉམ་པོ་ཞིག་བསྐོར་བ་བརྒྱབ་ནས་འཇོག་
དགོས། དུང་ཤིང་རྣམས་ཀྱི་ངོས་སུ་འོ་མའི་རྩི་ཡག་
པོ་ཆགས་པའི་མིང་ལ་ཟོ་ཤེ་ཞེས་མིང་བཏགས་པ་
རེད། དེའི་མིང་ལ་འོ་རྩིའམ་འོ་དྲེག་སོགས་ཀྱི་མིང་
མི་བརྗོད་པར་ཟོ་ཤེ་ཞེས་མིང་བཏགས་དགོས། ཟོ་
ཤེའི་རྩི་རྣམས་དུང་ཤིང་ཐོག་ཏུ་འཐུག་པོ་ཆགས་
ཚར་རྗེས། བཞོན་མ་ཚོས་ལག་པ་བཀྲུས་ནས། ཟོ་
བའི་ནང་གི་དུང་ཤིང་རེ་རེའི་ངོས་ཀྱི་ཟོ་ཤེ་རྣམས་
ལྷག ་ ལུ ས ་ མེ ད ་ པ ར ་ བ ཞར ་ ནས ་ ག ཅ ད ་
དགོས། ཟངས་ཆུང་དང་སླ་ངའི་ནང་དུ་མར་ཁུ་
དང་མཉམ་དུ་བླུགས་ནས་ཐབ་ཏུ་མེ་བཏང་ནས་
བསྐོལ་དགོས། ཡག་པོ་བསྐོལ་རྗེས་མི་ཉག་བ་
ཚོས་སྐྱིད་སྐྱིད་བྱེད་ཞོར་དུ་འཐུང་དགོས། ལྷག་
མ་རྣམས་ཟོག་ཤི་བའི་གྲོད་པ་ནང་དུ་བླུགས་ནས་
གནམ་ལ་བཏགས་ནས་སྐམ་དུ་བཅུག་དགོས།
དགུན་ཁ་དང་དཔྱིད་ཁར་ཟོས་ན་ཤིན་ཏུ་ཞིམ་པོ་
ཡོད། གཞན་ཡང་ཉེ་བ་རྩ་ཆེན་དང་གཉེན་
མགྲོན་པོ་ངོ་ཆེན་ཐོན་ན། མི་ཉག་འབྲོག་པ་ཚོས་
དུང་འགོ་ལ་འཇུ་ཞེས་ཟོ་ཤེ་བཅད་ནས་མགྲོན་པོ་
ལ་སྣེ་ལེན་བྱེད་དགོས། ཟོ་ཤེ་ཡིས་ནད་མང་པོ་
ཞིག་ལ་ཕན། གཙོ་བོ་ཡ་མའམ་མགོ་སྲིན་རིགས་
ཀྱི་རྣ་བ་དང་སྣའི་ནད་བཅས་ལ་ཕན་ཞིང་། རྐང་
ལག་གི་ནད་འབམ་དང་ཆུ་ནད་ཀྱི་རིགས་ལའང་
ཕན་པར་བཤད། དེང་སང་ནི་ཟ་མ་ཤིན་ཏུ་
དཀོན་པོ་ཞིག་ལ་གྱུར་པ་ཡིན་ནོ། ། དུང་ཤིང་
ཞེས་པའི་དོན་ནི། རི་ཐང་གི་ངོས་སུ་གླང་མ་ཐུང་
ཐུང་རྣམས་བཏུས་ནས། ཤིང་གི་ཤུན་པ་ཚང་མ་
ལྷག་ལུས་མེད་པར་བཤུས་ཏེ་ཆུ་ནང་དུ་གཙང་མ་
བཀྲུ་དགོས། གླང་མ་ཕྲ་བ་རྣམས་ཀྱི་ཤུན་པ་བཤུ་
ས་ཤིན་ཏུ་དཀའ་མོ་ཞིག་ཡིན། ཤུན་པ་བཤུས་
ནས་ཆུར་བཀྲུས་ཚར་རྗེས་ད་གཟོད་གོང་ཞུས་
ལྟར་ཟོམ་གྱི་ནང་དུ་རྩིབ་མ་ལྟར་བཀྲམ་ནས་གྲ་
འགྲིག་པོ་ཞིག་འཇོག་དགོས། ཟས་འདི་ནི་མི་

ཉག ་གི ་ཐུན ་མོང ་མ ་ཡིན ་པའི ་
བཅུད་ཆེན་གྱི་ཟས་རིགས་མཆོག་ཏུ་
གྱུར་པ་ཞིག་ཡིན་ནོ། །

( རིག་བསྟན་གྱིས་བྲིས།)


